
Shri Shastri(Ayyappa) Suprabhatam

શ્રીશાસ્તૃ(અય્યપ્પ) સુપ્રભાતમ્

મોહિનીસુપ્રજા શાસ્તઃ પૂર્વાસન્ધ્યા પ્રવર્તતે ।
ઉત્તિષ્ઠ નરશાર્દૂલ કર્તવ્યં દૈવમાહ્નિકમ્॥ ૧॥
ઉત્તિષ્ઠોત્તિષ્ઠ શબરીશ ઉત્તિષ્ઠ વ્યાઘ્ર/ગજવાહન ।
શ્રીપૂર્ણપુષ્કલાકાન્ત ત્રૈલોક્યં મઙ્ગલં  કુરુ॥ ૨॥
શાસ્તઃ સમસ્તજગતાં મહિષીનિહન્તઃ
શ્રિતહૃદ્વિહારિ મનોહરદિવ્યમૂર્તે ।
શ્રીસ્વામિન્ શ્રિતજનપ્રિય દાનશીલ
શ્રીશબરિનાથગુરવે તવ સુપ્રભાતમ્॥ ૩॥
તવ સુપ્રભાતમરવિન્દલોચન
ભવ સુપ્રસન્નમુખચન્દ્રમણ્ડલ ।
ઋષિસિદ્ધદેવપ્રમુખૈઃ સમર્ચિત 
શબરિશૈલનાથ શરણં દયાનિધે॥ ૪॥
પ્રાતઃ પ્રબુદ્ધઋષયસ્સમુપાસ્ય સન્ધ્યાં
આકાશસિન્ધુકમલાનિ મનોહરાણિ ।
આદાય પાદયુગમર્ચયિતું પ્રપન્નાઃ
શ્રીશબરિનાથગુરવે તવ સુપ્રભાતમ્॥ ૫॥
અબ્જાનન હરિહરોદ્ભવ સુન્દરાઙ્ગ
ત્વદ્વિક્રમાદિચરિતં વિબુધાઃ સ્તુવન્તિ ।
ભાષાપતિઃ પઠતિ વાસરશુદ્ધિમારાત્
શ્રીશબરિનાથગુરવે તવ સુપ્રભાતમ્॥ ૬॥
ઈષત્પ્રફુલ્લસરસીરુહનારિકેલ-
પૂગદ્રુમાદિ સુમનોહરપાલિકાનામ્ ।
આવાતિ મન્દમનિલઃ સહદિવ્યગન્ધૈઃ

1



શ્રીશાસ્તૃ(અય્યપ્પ) સુપ્રભાતમ્

શ્રીશબરિનાથગુરવે તવ સુપ્રભાતમ્॥ ૭॥
ઉન્મીલ્ય નેત્રયુગમુત્તમપઞ્જરસ્થાઃ
પાત્રાવશિષ્ટકદલીફલપાયસાનિ ।
ભુક્ત્વા સલીલમથ કેલિશુકાઃ પઠન્તિ
શ્રીશબરિનાથગુરવે તવ સુપ્રભાતમ્॥ ૮॥
ભૃઙ્ગાવલી  ચ મકરન્દરસાનુવિદ્ધ-
ઝઙ્કારગીતનિનદૈઃ સહ સેવનાય ।
નિર્યાત્યુપાન્તસરસીકમલોદરેભ્યઃ
શ્રીશબરિનાથગુરવે તવ સુપ્રભાતમ્॥ ૯॥
પદ્મેશમિત્રશતપત્રગતાલિવર્ગાઃ
હર્તું શ્રિયં કુવલયસ્ય નિજાઙ્ગલક્ષ્મ્યા  ।
ભેરીનિનાદમિવ ભિભ્રતિ તીવ્રનાદં
શ્રીશબરિનાથગુરવે તવ સુપ્રભાતમ્॥ ૧૦॥
શ્રીમન્નભીષ્ટવરદાખિલલોકબન્ધો
શ્રીધર્મશાસ્ત(ઃ) જગદેકદયૈકસિન્ધો ।
શ્રીદેવતાગૃહભુજાન્તરદિવ્યમૂર્તે
શ્રીશબરિનાથગુરવે તવ સુપ્રભાતમ્॥ ૧૧॥
સેવાપરા ઋષિસુરેશકૃશાનુધર્મ-
રક્ષોઽમ્બુનાથપવમાનધનાધિનાથાઃ ।
બદ્ધાઞ્જલિપ્રવિલસન્નિજશીર્ષદેશાઃ
શ્રીશબરિનાથગુરવે તવ સુપ્રભાતમ્॥ ૧૨॥
સૂર્યેન્દુભૌમબુધવાક્પતિકાવ્યસૌરિ-
સ્વર્ભાનુકેતુદિવિષત્પરિષત્પ્રધાનાઃ ।
ત્વત્પાદદર્શનાયાત્યુત્સુકાઃ પ્રતીક્ષન્
શ્રીશબરિનાથગુરવે તવ સુપ્રભાતમ્॥ ૧૩॥
ત્વત્પાદધૂલિભરિતસ્ફુરિતોત્તમાઙ્ગાઃ
સ્વર્ગાપવર્ગનિરપેક્ષનિજાન્તરઙ્ગાઃ  ।
કલ્પાગમાકલનયાઽઽકુલતાં લભન્તે
શ્રીશબરિનાથગુરવે તવ સુપ્રભાતમ્॥ ૧૪॥

ત્વદ્ગોપુરાગ્રશિખરાણિ નિરીક્ષમાણાઃ
સ્વર્ગાપવર્ગપદવીં  પરમાં શ્રયન્તઃ ।
મર્ત્યા મનુષ્યભુવને મતિમાશ્રયન્તે
શ્રીશબરિનાથગુરવે તવ સુપ્રભાતમ્॥ ૧૫॥
શ્રીશબરિનાયક દયાદિગુણામૃતાબ્ધે
દેવાધિદેવ જગદેકશરણ્યમૂર્તે ।
શ્રીમન્ નૃદૈવતગણાદિભિરર્ચિતાઙ્ઘ્રે  
શ્રીશબરિનાથગુરવે તવ સુપ્રભાતમ્॥ ૧૬॥
શ્રીશબરિનાથ પુરુષોત્તમ દેવદેવ
શ્રીભૂતનાથ શિવપુત્રક દીનબન્ધો ।
મૃગયાપ્રિય શરણાગતપારિજાત
શ્રીશબરિનાથગુરવે તવ સુપ્રભાતમ્॥ ૧૭॥
કન્દર્પદર્પહરસુન્દર દિવ્યમૂર્તે
કાન્તારવાસ વિપુલાક્ષ દયાઽઽર્દ્રચિત્ત ।
કલ્યાણનિર્મલગુણાકર દિવ્યકીર્તે
શ્રીશબરિનાથગુરવે તવ સુપ્રભાતમ્॥ ૧૮॥
એલાલવઙ્ગઘનસારસુગન્ધિતીર્થં
દિવ્યં વિયત્સરિતિ હેમઘટેષુ પૂર્ણમ્ ।
ધૃત્વાદ્ય વૈદિકશિખામણયઃ પ્રહૃષ્ટાઃ
તિષ્ઠન્તિ શત્રુદમન તવ સુપ્રભાતમ્॥ ૧૯॥
ભાસ્વાનુદેતિ વિકચાનિ સરોરુહાણિ
સમ્પૂરયન્તિ નિનદૈઃ કકુભો વિહઙ્ગાઃ  ।
ત્વત્પ્રિયજનાઃ સતતમર્થિતમઙ્ગલાસ્તે  
ધામાશ્રયન્તિ તવ શુભઙ્કર સુપ્રભાતમ્॥ ૨૦॥
શબરીનિવાસ નિરવદ્યગુણૈકસિન્ધો
સંસારસાગરસમુત્તરણૈકસેતો ।
વેદાન્તવેદ્યનિજવૈભવભક્તભોગ્ય
શ્રીશબરિનાથગુરવે તવ સુપ્રભાતમ્॥ ૨૧॥
ઇત્થં શબરિશૈલપતેરિહ સુપ્રભાતં
યે માનવાઃ પ્રતિદિનં પઠિતું પ્રવૃત્તાઃ ।

તેષાં પ્રભાતસમયે સ્મૃતિરઙ્ગભાજાં
પ્રજ્ઞાં પરાર્થસુલભાં પરમાં પ્રસૂતે॥ ૨૨॥
ઇતિ શ્રીશાસ્તૃ(અય્યપ્પ)સુપ્રભાતં સમ્પૂર્ણમ્॥

